
հ/հ
	Առաջարկության հեղինակը¸
գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	2.
	3.
	4.
	5.

	1. 
	Տարածքային կառավարման և ենթակառուցվածքների նախարարություն
15.05.2020թ. թիվ
ՍՊ/21.1/13034-2020 գրություն
	Հավելված 2-ի 3-րդ կետում   «Պետական գույքի կառավարման կոմիտեին» բառերը փոխարինել «ՀՀ տարածքային կառավարման և ենթակառուցվածքների նախարարութան պետական գույքի կառավարման կոմիտեին» բառերով:
	Ընդունվել է:
	Նախագծում կատարվել են համապատասխան փոփոխություններ:

	2. 
	Պաշտպանության նախարարություն
15.05.2020թ. թիվ   ՊՆ/510/1563-2020 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	3. 
	
Տնտեսական մրցակցության պաշտպանության պետական հանձնաժողով
19.05.2020թ. թիվ ԳԳ/1757-2020 գրություն 

	1. Առաջարկում ենք Նախագծով սահմանել սնանկության գործի այն ելակետը, որից սկսած Նախագծի կարգավորումները տարածվելու են ֆինանսական առողջացման ծրագրի քվեարկությանը մասնակցելու հարցը լուծելու համար։ Հակառակ դեպքում հնարավոր են դեպքեր, երբ պարտատերը հնարավորություն չունենա ապահովել Նախագծի պահանջների իրականացումը։
2. Նախագծի համաձայն՝ ֆինանսական առողջացման ծրագրի քվեարկությանը մասնակցելու հարցը լուծելու համար պարտատերը պետք է ստանա և ուսումնասիրի պարտապանի սնանկ ճանաչվելուն նախորդող երեք օրացուցային տարիների հաշվետվությունները, միջոցներ ձեռնարկի նախքան սնանկության գործով կառավարչի կողմից պարտատերերի ժողովի հրավիրումը սնանկության գործով ֆինանսական առողջացման ծրագրին ծանոթանալու համար և ֆինանսական առողջացման ծրագիրը քննարկելու նպատակով հրավիրված պարտատերերի ժողովին մասնակցելու վերաբերյալ որոշում կայացնի այդ ժողովից առնվազն երեք օր առաջ։
Մինչդեռ «Սնանկության մասին» օրենքի 62-րդ հոդվածի 2-րդ և 3-րդ մասերի համաձայն՝ 
2. Եթե ֆինանսական առողջացման ծրագիրն ստանալուց հետո` երկօրյա ժամկետում, դատարանը որոշում չի ընդունել ֆինանսական առողջացման ծրագիրն առանց քննարկման թողնելու մասին, ապա կառավարչին, պարտապանին և իրեն հայտնի բոլոր պարտատերերին ծանուցում է դատարանում ֆինանսական առողջացման ծրագրի առկայության և ծրագրին նրանց ծանոթանալու իրավունքի մասին:
3. Կառավարիչը ֆինանսական առողջացման ծրագիր ներկայացնելու` սույն օրենքով կամ երկարաձգման մասին դատարանի որոշմամբ սահմանված ժամկետի ավարտից հետո ոչ ուշ, քան 20 օրվա ընթացքում հրավիրում է ժողով ֆինանսական առողջացման ծրագիրը (ծրագրերը) քննարկելու նպատակով, որին հրավիրվում է պարտապանը:
Ժողովի հրավիրման մասին տեղեկությունը պետք է հրապարակվի իրավաբանական անձանց պետական գրանցման մասին տվյալներ հրապարակող մամուլում` նշելով ծրագիրը (ծրագրերը) ներկայացնողի անունը (անվանումը) և ժողովի հրավիրման տարին, ամիսը, ամսաթիվը:
Մինչդեռ «Սնանկության մասին» օրենքի 34-րդ հոդվածի 2-րդ մասի համաձայն՝ 
Ժողովին ներկա գտնվելու իրավունք ունեցող անձինք պետք է ծանուցվեն ոչ ուշ, քան ժողովի հրավիրման օրվանից 3 օր առաջ, իսկ սույն հոդվածի առաջին մասի երրորդ պարբերությամբ նախատեսված դեպքերում հայտարարությունը պետք է հրապարակվի ժողովի հրավիրման օրվանից 5 օր առաջ:
Այսինքն՝ կառավարիչը պարտատերերի ժողովը կարող է հրավիրել ֆինանսական առողջացման ծրագրի ներկայացման ժամկետի ավարտից հետո՝ առավելագույնը 20 օրվա ընթացքում, և պարտատերերի ծանուցումը պարտավոր է ապահովել ժաղովից ընդամենը 3‑5 օր առաջ, իսկ դատարանի կողմից ֆինանասական առողջացման ծրագրի առկայության մասին պարտատերերին ծանուցելու հստակ ժամկետ սահմանված չէ։
Նման օրենսդրական կարգավորումների պարագայում կարծում ենք, որ հնարավոր են դեպքեր, երբ ժամկետների սղության պատճառով օբյեկտիվորեն հնարավոր չի լինի կատարել Նախագծով առաջարկվող վերոնշյալ պահանջները։ Մասնավորապես՝ ֆինանսական առողջացման ծրագրի առկայության մասին պարտատերը և կառավարիչը տեղեկանում են դատարանից ստացված ծանուցմամբ, իսկ կառավարիչը ծանուցումը ստանալուց հետո պետք է հրավիրի պարտատերերի ժողով, ուստի պարտատերը կարող է հնարավորություն չունենա նախքան պարտատերերի ժողով հրավիրելը միջոցներ ձեռնարկել ֆինանսական առողջացման ծրագրին ծանոթանալու համար։ 
Բացի այդ, Նախագծով առաջարկվող հավելված 1-ի 3-րդ կետի 6-րդ ենթակետի պայմանների առկայությունը պարզելու համար պարտատերը պետք է դիմի հարկային մարմնին՝ պարտապանի վերջին երեք տարիների ֆինանսական հաշվետվությունները ստանալու նպատակով, այնուհետև ստանալով և ուսումնասիրելով այդ հաշվետվությունները՝ պարզի արդյոք պարտապանը բավարարում է նշված ենթակետի պահանջներին, միևնույն ժամանակ պարտատերերի ժողովին մասնակեցելու վերաբերյալ որոշումը պարտատերը պետք է կայացնի ժողովից առնվազն երեք օր առաջ, սակայն կառավարիչը պարտատերերի ժողով հրավիրելիս պարտավոր է պարտատերերի ծանուցումն ապահովել ժողովից ընդամենը 3-5 օր առաջ։ Ընդ որում պարտատիրոջ կողմից որոշում կայացնելը ևս որոշակի գործընթաց և ժամանակ է պահանջում հատկապես կոլեգիալ մարմինների դեպքում։
Վերոգրյալից ելնելով առաջարկում ենք սահմանել ֆինանսական առողջացման ծրագրի քվեարկությանը մասնակցելու այնպիսի դեպքեր և կարգ, որոնց պահանջները հնարավոր կլինի կատարել «Սնանկության մասին» օրենքի 34-րդ և 62-րդ հոդվածներով նախատեսված իրավակարգավորումների առկայության պայմաններում։ 
3. Նախագծի հավելված 1-ը սահմանում է ֆինանսական առողջացման ծրագրի քվեարկությանը մասնակցության դեպքերը, մինչդեռ դրա 2-րդ կետի համաձայն՝ պարտատերը ֆինանսական առողջացման ծրագրի քվեարկությանը իր մասնակցության իրավունքը հաստատում է սույն որոշմամբ սահմանված կարգով։
Կարծում ենք, որ նշված դրույթը և հատկապես դրանում առկա «սույն որոշմամբ սահմանված կարգով» ձևակերպումը դուրս է Նախագծի հավելված 1-ով կարգավորվող հարցերի շրջանակից։
4. Առաջարկում ենք Նախագծի  հավելված 1-ի 3-րդ կետով նախատեսել դրույթ, որով պարտատերն իրավունք կունենա մասնակցելու ֆինանսական առողջացման ծրագրի քվերակությանը նաև սնանկության այն վարույթում, որով ֆինանսական առողջացման ծրագրի քվեարկությանը մասնակցելու իրավունք ունեցող բոլոր պարտատերերը Հայաստանի Հանրապետության պետական բյուջեի նկատմամբ դրամական պարտավորություններից բխող պահանջներով պարտատերեր են։
5. Նախագծի  հավելված 1-ի 3-րդ կետի 2-րդ ենթակետի համաձայն՝ պարտատերն իրավունք ունի մասնակցելու ֆինանսական առողջացման ծրագրի քվերակությանը սնանկության այն վարույթում, որով պարտապանը Հայաստանի Հանրապետությանն ապահովում է այնպիսի ապրանքներով, աշխատանքներով և (կամ) ծառայություններով, որոնք ուղղված են պետության պաշտպանության, անվտանգության, բնակչության առողջության պաշտպանության ապահովմանը։
Կարծում ենք, որ պարտապանի ֆինանսական առողջացման ծրագրի քվեարկությանը մասնակցելու հարցը քննարկելիս պետք է հաշվի առնել ոչ միայն պարտապանի գործունեության ոլորտի նշանակությունը Հայաստանի Հանրապետության համար, այլև այդ ոլորտում պարտապանի ունեցած դերը։
6. Նախագծի  հավելված 1-ի 3-րդ կետի 5-րդ ենթակետի համաձայն՝ պարտատերն իրավունք ունի մասնակցելու ֆինանսական առողջացման ծրագրի քվերակությանը սնանկության այն վարույթում, որով պարտապանը համապատասխանում է հետևյալ չափանիշներից որևէ մեկին. (...) գ. որպես ընկերության հիմնադիր հանդես է եկել Հայաստանի Հանրապետությունը` անկախ ընկերության կազմակերպաիրավական ձևից, (...):
Նշված դրույթով նախատեսված իրավակարգավորումն առաջարկում ենք ընդլայնել և տարածել նաև ընկերություն չհանդիսացող այլ իրավաբանական անձանց վրա՝ օրինակ հիմնադրամների։
7. Նախագծի հավելված 1-ի 3-րդ կետի 6-րդ ենթակետով սահմանված են երեք պայմաններ, որոնցից առնվազն երկուսի առկայությունը պարտադիր է ֆինանսական առողջացման ծրագրի քվեարկությանը մասնակցելու համար։
Առաջարկում ենք ֆինանսական առողջացման ծրագրի քվեարկությանը մասնակցելու համար բավարար համարել այդ հիմքերից մեկի առկայությունը, քանի որ սահմանված չափանիշներից յուրաքանչյուրի դեպքում պարտապանի ֆինանսական առողջացումը կարող է էական նշանակություն ունենալ Հայաստանի Հանրապետության համար։
8. Նախագծի հավելված 2-ի 3-րդ կետի համաձայն՝ պարտատերը ֆինանսական առողջացման ծրագիրը անհրաժեշտության դեպքում կարող է ուղարկել այլ պետական մարմինների՝ քվեարկությանը մասնակցելու հարցի առնչությամբ կարծիք ստանալու համար։
Առաջարկում ենք պարտատիրոջ համար պետական այլ մարմիններին դիմելու հնարավորություն նախատեսել ոչ միայն քվեարկությանը մասնակցելու հարցի, այլև կողմ կամ դեմ քվեարկելու հարցի առնչությամբ կարծիք ստանալու համար, քանի որ թե՛ մասնակցության հարցը լուծելիս և թե՛ ծրագրին կողմ կամ դեմ քվեարկելիս կարող է անհրաժեշտ լինել ստանալ պետական այլ մարմինների կարծիքը՝ իրենց իրավասությանը վերաբերող հարցերի շրջանակում։
9. Նախագծի հավելված 2-ի 5-րդ կետը սահմանում է այն հարցերի շրջանակը, որոնք պարտատերը պետք է հաշվի առնի ֆինանսական առողջացման ծրագրի քվեարկության մասնակցելու համար։
Կարծում ենք, որ ֆինանսական առողջացման ծրագրին կողմ կամ դեմ քվեարկելու հարցը լուծելիս պարտատիրոջ համար առաջնային նշանակություն ունի ֆինանսական առողջացման ծրագրի իրագործելիությունը, ուստի առաջարկում ենք այն դեպքերում, երբ արդեն իսկ առկա են Նախագծի հավելված 1-ով սահմանված դեպքերից որևէ մեկը, հաշվի առնել միայն ներկայացված ֆինանսական առողջացման ծրագրի իրագործելիությունը։
10. Նախագծի հավելված 2-ի 7-րդ կետի համաձայն՝ ... Որոշման մեջ նշում է կատարվում նաև այն անձի մասին (...), ով լիազորված է մասնակցել ֆինանսական առողջացման ծրագրի քվեարկությանը։
Առաջարկում ենք որոշման համար նախատեսել նաև այնպիսի պահանջ, որ որոշման մեջ ուղղակի նշվի, թե լիազորված անձը լիազորված է կողմ, թե դեմ քվեարկելու լիազորությամբ։ Ընդ որում, «Սնանկության մասին» օրենքի 63-րդ հոդվածի համաձայն՝ ․․․ Համայնքային բյուջեի նկատմամբ դրամական պարտավորություններից բխող պահանջներով պարտատերերը կարող են մասնակցել ֆինանսական առողջացման ծրագրի քվեարկությանը և կողմ քվեարկել, եթե այդ մասին առկա է համայնքի ավագանու որոշումը:
	1. Ընդունվել է:










2. Չի ընդունվել:



























































































































3. Չի ընդունվել:














4.Ընդունվել է:













5. Ընդունվել է ի գիտություն:





















6. Ընդունվել է:



















7. Ընդունվել է:






















8. Չի ընդունվել:



















9. Չի ընդունվել:


















10.Ընդունվել է:
	1. Նախագծում կատարվել են համապատասխան փոփոխություններ:









2. «Սնանկության մասին» օրենքի 62-րդ հոդվածի 2-րդ մասով սահմանված կարգով տեղեկանալով ֆինանսական առողջացման ծրագրի առկայության մասին՝ պարտատերը պարտավոր է այդ պահից սկսած արդեն իսկ ձեռնարկել քայլեր՝ դրան ծանոթանալու, իսկ անհրաժեշտության դեպքում՝ նախագծով նախատեսված շահագրգիռ այլ մարմինների կարծիքները ստանալու համար: Այլ կերպ ասած՝ պարտատիրոջ՝ ֆինանսական առողջացման ծրագրին ծանոթանալու և նախատեսված դեպքերում նաև քվեարկությանը մասնակցելու իրավունքը ծագում է ոչ թե ժողովի մասին ծանուցումը ստանալու պահից, այլ ֆինանսական առողջացման ծրագրի առկայության մասին տեղեկանալու պահից:









































































































3. Նշված կետում կիրառվող «սույն որոշումն» բառերը վերաբերում են ամբողջ որոշմանը, տվյալ հավելվածին հղում կատարելու անհրաժեշտության դեպքում հատկապես կնշվեր «հավելված» բառը:









4.Նախագծում կատարվել են համապատասխան փոփոխություններ:












5. Այս կետը հանվել է նախագծից լրամշակման փուլում: 





















6. Նախագծում կատարվել են համապատասխան փոփոխություններ:


















7.  Նախագծում կատարվել են համապատասխան փոփոխություններ:





















8. Նախագծի լրամշակման փուլում թեև նախատեսվել է նաև որոշմանը կողմ կամ դեմ քվեարկելու հարցը ևս լիազորությունը հավաստող փաստաթղթում նախատեսելու հնարավարությունը, սակայն լիազոր մարմինը այդ հարցին կարող է պատասխանել միայն անհրաժեշտ բոլոր կարծիքները ստանալուց հետո` բոլոր ռիսկերը և այլ հարցերը գնահատելուց հետո:









9. Նախագծի հավելված 2-ի 5-րդ կետի 4-րդ ենթակետը արդեն իսկ նախատեսում է ֆինանսական առողջացման ծրագրի իրագործելիության հանգամանքը ևս հաշվի առնելու պահանջը՝ այն հատկապես կարևորելով ֆինանսական առողջացման ծրագրով նախատեսված միջոցառումների և ֆինանսական առողջացման ծրագրի ժամկետի տեսանկյունից:









10. Նախագծում կատարվել են համապատասխան փոփոխություններ:

	4. 
	Բարձր տեխնոլոգիական արդյունաբերության նախարարություն
18.05.2020թ. թիվ 01/16.1/2713-2020 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	



5.
	


Պետական եկամուտների կոմիտե
21.05.2020թ. թիվ
01/11-1/30791-2020 գրություն

	1. Նախագծով հաստատվող թիվ 1 հավելվածի 3-րդ կետի 1-ին ենթակետի համաձայն` պարտատերն իրավունք ունի մասնակցելու ֆինանսական առողջացման ծրագրի քվեարկությանը սնանկության այն վարույթում, որով ֆինանսական առողջացման ծրագրի քվեարկությանը մասնակցելու իրավունք ունեցող այլ պարտատեր առկա չէ: Նշվածի կապակցությամբ առաջարկում ենք նույն ենթակետով սահմանել նաև այն դեպքը, երբ ՀՀ պետական բյուջեի նկատմամբ դրամական պարտավորություններից բխող պահանջներով սնանկության գործով առկա են մեկից ավելի պարտատերեր։ Այսինքն, անհրաժեշտ է կարգավորել այն, թե տվյալ դեպքում արդյոք քվեարկությանը կարող են մասնակցել հիշյալ բոլոր պարտատերերը, թե դրանցից մեկը կամ մի քանիսը:
 2. Նախագծով հաստատվող թիվ 1 հավելվածի 3-րդ կետի 2-րդ ենթակետով սահմանված է, որ պարտապանը Հայաստանի Հանրապետությանն ապահովում է այնպիսի ապրանքներով, աշխատանքներով և (կամ) ծառայություններով, որոնք ուղղված են պետության պաշտպանության, անվտանգության, բնակչության առողջության պաշտպանության ապահովմանը:
Նույն կետի 3-րդ ենթակետով սահմանված է, որ պարտապանը պետության պաշտպանության և անվտանգության ապահովմանն ուղղված արտադրական, գիտահետազոտական, փորձարարական-կոնստրուկտորական, փորձարարական-տեխնոլոգիական գործունեություն իրականացնող անձ է: 
Նշվածի կապակցությամբ հայտնում ենք, որ հայտնի չէ, թե ինչպես պետք է գնահատել, որ պարտապանը բավարարում է նշված ենթակետերով սահմանված չափանիշներին։ Ընդ որում, Նախագծի հիմնավորումներում նշված է Ռուսաստանի Դաշնության «Անվճարունակության (սնանկության) մասին» ՀՀ օրենքի իրավակարգավորումը, որը վերաբերում է «ռազմավարական նշանակություն ունեցող» սուբյեկտների հասկացությանը։ Սակայն նույն օրենքը միաժամանակ սահմանում է, որ այդպիսի սուբյեկտների ցանկը հաստատվում է ՌԴ կառավարության որոշմամբ և ենթակա է պարտադիր հրապարակման, բացի այդ էլ այդպիսի սուբյեկտները ստեղծվում են պետության մասնակցությամբ։ Սակայն ՀՀ օրենսդրությամբ նախ բացակայում է <<ռազմավարական նշանակություն ունեցող>> սուբյեկտների ցանկը հաստատելու մասին պահանջը, որը հնարավորություն կտար տարանջատելու այդ սուբյեկտներին, իսկ ինչ վերաբերում է այդ սուբյեկտներում պետության մասնակցության չափանիշին, ապա այն Հավելված 1-ի 3-րդ կետի 5-րդ ենթակետով առանձին նախատեսվում է։
3. Նախագծով հաստատվող թիվ 1 հավելվածի 3-րդ կետի 6-րդ ենթակետում առաջարկում ենք «ցուցաբերել» բառը փոխարինել «բավարարել» բառով:
4. Առաջարկում ենք Նախագծով հաստատվող թիվ 2 հավելվածի 2-րդ կետը շարադրել հետևյալ խմբագրությամբ.
«2.	Պարտատերը, նախքան սնանկության գործով կառավարչի կողմից պարտատերերի ժողովի հրավիրումը, պատշաճ կերպով ծանուցվում է սնանկության գործով ֆինանսական առողջացման ծրագրի մասին»։ 



5. Նախագծով հաստատվող թիվ 2 հավելվածի 4-րդ կետի համաձայն` պարտատերը ֆինանսական առողջացման ծրագրի քվեարկությանը մասնակցելու կամ չմասնակցելու մասին կայացնում է որոշում` ֆինանսական առողջացման ծրագիրը քննարկելու նպատակով հրավիրված պարտատերերի ժողովից առնվազն երեք օր առաջ: Ֆինանսական առողջացման ծրագրին մասնակցելու կամ չմասնակցելու մասին պարտատերը տեղեկացնում է նաև սնանկության գործով կառավարչին:
 Նշվածի կապակցությամբ առաջարկում ենք այդպիսի որոշման կայացման պահանջը հանել և դրա փոխարեն նախատեսել, որ պետական մարմնի ի պաշտոնե ներկայացուցչի կողմից նույն մարմնի այլ պաշտոնատար անձի տրված լիազորագրի առկայության հանգամանքը հավաստում է ֆինանսական առողջացման ծրագրի քվեարկությանը մասնակցելու վերջինիս իրավազորության մասին։ Բացի այդ նույն հավելվածում, որպես քվեարկությանը մասնակցելու կարգ, անհրաժեշտ է հստակ սահմանել կողմ կամ դեմ քվեարկելու դեպքերը՝ այդ հարցի վերաբերյալ հայեցողության մակարդակը հնարավորինսնվազեցնելունպատակով։
	1. Ընդունվել է:























2. Ընդունվել է:



























































3. Չի ընդունվել:





4. Չի ընդունվել:
















5. Ընդունվել է մասնակի:
	1. Նախագծում կատարվել են համապատասխան փոփոխություններ:






















2. Նախագծում կատարվել են համապատասխան փոփոխություններ:


























































3. Հաշվի առնելով, որ Նախագծով կիրառվել է ցուցանիշ եզրույթը` համապատասխանաբար կիրառելի է ցուցաբերել բայը: 


4. «Սնանկության մասին» օրենքի 62-րդ հոդվածի 2-րդ մասը կարգավորում է այդ հարցը՝ ամրագրելով պարտատիրոջ պատշաճ ծանուցման հնարավորությունը: Հաշվի առնելով, որ օրենքով միայն նախատեսված է պարտատիրոջը ֆինանսական առողջացման ծրագրի առկայության մասին տեղեկացնելու դատարանի պարտականությունը՝ Նախագծով նախատեսվել է լրացուցիչ երաշխիք ծրագրին ծանոթանալու, իսկ անհրաժեշտության դեպքում այլ մարմինների կարծիքները ստանալու համար: Այլ կերպ ասած, առաջարկվող նորմը արդեն իսկ գործում է օրենքի տեքստում:

5. Նախագծում կատարվել են համապատասխան փոփոխություններ. ավելացվել է կողմ կամ դեմ քվեարկելու հարցը ևս որոշման մեջ նշելու հնարավորությունը:
[bookmark: _GoBack]Անդրադառնալով որոշում կայացնելու պահանջին` պետք է նշել, որ որոշման մեջ պարտատերը զրկված չէ նշել ինչպես այն կայացնելու հիմքում ընկած հանգամանքները, այնպես էլ անձի տվյալները, ով պետք է մասնակցի քվեարկությանը: Որոշման կայացումը նվազագույնի է հասցնում այն ռիսկերը, որոնք կարող են ծագել այս փուլում, քանի որ մեկ փաստաթղթի միջոցով կապահովվի ինչպես լիազորված անձի պատշաճ մասնակցությունը, այնպես էլ կհիմնավորվի նման որոշման կայացումը, կբացահայտվեն դրա հիմքում ընկած բոլոր էական հանգամանքները: 



	5. 
	Սնանկության գործերով կառավարիչների կոլեգիա
22.05.2020թ. թիվ 397 գրություն
	Ողջունելի է ՀՀ Պետական եկամուտների կոմիտեի ներկայացուցչի մասնակությունը առողջացման ծրագրի քվեարկությանը, քանի որ լինում են դեպքեր, որ միակ պարտատեր է հանդիսանում Պետական եկամուտների կոմիտեն և իրավունք չի ունենում առողջացման ծրագրին դեմ կամ կողմ քվեարկելու, որի պատճառով խաթարվում է առողջացման ծագիր ներկայացնելու իրավունքը:
	Ընդունվել է ի գիտություն:
	

	6. 
	
Կենտրոնական բանկ
22.05.2020թ. թիվ
15.1-06/000171-20 գրություն

	Դիտողություններ և առաջարկություններ չկան:
	Ընդունվել է ի գիտություն:
	

	




8.
	



Էկոնոմիկայի նախարարություն
24.05.2020թ. թիվ
01/6840-2020 գրություն
	1. Նախագծի Հավելված 1-ի 3-րդ կետի 4-րդ ենթակետում որոշակիություն ապահովելու տեսանկյունից՝ առաջարկում ենք «տնտեսության գերակա ճյուղ (ոլորտ)» հասկացության փոխարեն հստակ սահմանել պարտապանի գործունեության ոլորտները:















2. Պարզաբանման կարիք ունեն Նախագծի Հավելված 1-ի 6-րդ կետով սահմանվող ցուցանիշները, մասնավորապես՝ հասկանալի չէ, թե ինչ հիմունքներով են ընտրված սահմանաչափերը: 











3. Հաշվի առնելով այն հանգամանքը, որ Նախագծի Հավելված 2-ի 3-րդ կետում հստակ չեն նշվում Պարտատիրոջ կողմից ֆինանսական առողջացման ծրագիրը համապատասխան մարմնին/մարմիններին ներկայացնելու կոնկրետ դեպքերը և հասկանալի չէ, թե որոնք են «անհրաժեշտության դեպքերը»՝ առաջարկում ենք հանել նշված արտահայտությունը:


4. Նախագծով սահմանվում է, որ մասնավոր ընկերության դեպքում ևս, միայն այն պատճառով, որ պետությունը ժամանակին եղել է վերջինիս հիմնադիրը, պետությունը ստանում է ֆինանսական առողջացման ծրագրի վերաբերյալ քվեարկելու իրավունք, ինչն այլ պարագայում տեղի չէր ունենա: Հասկանալի է՝ հատկապես ռազմավարական ոլորտներում գործունեություն ծավալող պարտապանի դեպքում պետությունը շահագրգռված է, որ ընկերությունն առողջանա և շարունակի իր գործունեությունը, սակայն մյուս կողմից՝ ֆինանսական առողջացման ծրագրի պարագայում բոլոր պարտատերերը պետք է կարողանան հայտնվել այն վիճակում, ինչ վիճակում կհայտնվեին, եթե ընկերությունը գնար սնանկացման: Այս առնչությամբ կարծում ենք, որ անհրաժեշտ է հաշվի առնել այն հանգամանքը, որ բոլոր պարտատերերի շահերը պետք է հավասարապես պաշտպանված լինեն:	
	1. Չի ընդունվել:






















2. Չի ընդունվել:















3. Չի ընդունվել:










4. Չի ընդունվել:
	1. Առանձին նորմատիվ իրավական ակտերով սահմանված է, թե որ ոլորտներն են համարվում տնտեսության գերակա ճյուղ, օրինակ՝ զբոսաշրջությունը: Նման կարգավորումը առավել արդյունավետ և ճկուն է, քանի որ հնարավոր է՝ պետության քաղաքականությունը քննարկվող հարցի դեպքում փոփոխվի, ինչը կբացառի տվյալ պահին որպես գերակա ճանաչված ոլորտներում պետության մասնակցության ապահովման հնարավորությունը: Մինչդեռ կարգավորման նպատակն է պետության մասնակցության քվեարկության հնարավորության սահմանումը այն դեպքերում, երբ տվյալ ոլորտը կարևոր նշանակություն ունի պետության տնտեսության համար՝ հնարավորություն վերապահելով գնահատել պարտապանի հետագա գործունեության արդյունավետությունն ու նպատակահարմարությունը:
2. Նշված կետով ցուցանիշներն ընտրվել են այն չափանիշներով, թե ովքեր են համարվում խոշոր հարկ վճարողներ «Հաշվապահական հաշվառման մասին» օրենքի 3-րդ հոդվածի 1-ին մասի 7-րդ կետի ուժով՝ կարևորելով պետության մասնակությունը խոշոր հարտակուների սնանկության վարույթներում ֆինանսական առողջացման ծրագրերի քվեարկությանը պարտատերերի մասնակցության հնարավորությունը: Նախագծի հիմնավորման մեջ ևս նշվել է, որ շատ դեպքերում հնարավոր է՝ պետությունը հրաժարվի տվյալ պահին առկա պարտավորություններից՝ հետագա ֆինանսական միջոցները ներգրավելու համար: 
3. Պետք է նկատել, որ նման կարգավորումը թեև հայեցողական է, սակայն նպատակ է հետապնդում ապահովել արդյունավետությունը և պարզությունը, քանի որ բոլոր դեպքերում չէ, որ կառաջանա այլ մարմինների հետ քննարկման, կարծիքների ստացման անհրաժեշտություն: Այդ պատճառով կարգավորումը նախատեսվել է հնարավորինս ճկուն և ոչ իմպերատիվ ձևով՝ առանձին դեպքերում այլ մարմիններին անհարկի չծանրաբեռնելու նպատակով:

4. Բոլոր պարտատերերի շահերի հավասարակշռման և պաշտպանելու նպատակով նախատեսված են այն չափանիշները, որոնք պետք է պարտատերը հաշվի առնի քվեարկության հարցը որոշելիս, որոնց թվում է՝ սնանկության վարույթում մյուս պարտատերերի հաստատված պահանջները, դրանց չափերի հարաբերակցությունը պարտատիրոջ պահանջի չափի հետ: Ընդ որում, այդ հանգամանքների մասին որոշման մեջ նշելու, այն կիրառելու պահանջը նախագծով իմպերատիվ է: Կարևոր է այն հանգամանքը, որ մյուս պարտատերերի մասով սույն որոշմամբ որևէ բացառություն նախատեսված չէ: Ընդհակառակը, որոշմամբ նախատեսվում են այն սահմանփակ դեպքերը, երբ լիազոր մարմնին է հնարավորությում տրվում մյուս պարտատերերի հետ մասնակցել ֆինանսական առողջացման ծրագրի քվեարկությունը, քանի որ դա հնարավոր է ոչ բոլոր դեպքերում:

	9.
	Ֆինանսների նախարարություն
28.05.2020թ. թիվ 01/11-1/7188-2020 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	10.
	Սնանկության դատարան
08.06.2020թ. թիվ ԴԴ/442-20 գրություն
	Դիտողություններ և առաջարկություններ չկան:
	Ընդունվել է ի գիտություն:

